
  R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK
V E N D I M

           Nr. 126, datë 15.10.2021

“PËR 

MIRATIMIN E DRAFTMARRËVESHJES SË BASHKËPUNIMIT MIDIS BASHKISË TIRANË DHE KONGRESIT KOMBËTAR RINOR “PËR FINANCIMIN DHE ZBATIMIN E PROGRAMIT “TIRANA EUROPEAN YOUTH CAPITAL 2022” DHE MANUALIT PËR MENAXHIMIN E TIJ, QË KANË PËR QËLLIM FINANCIMIN DHE ZBATIMIN E PROGRAMIT “TIRANA EUROPEAN YOUTH CAPITAL 2022”
Në mbështetje të nenit 113, pika 2, të Kushtetutës, nenit 8, pika 2, nenit 9, pika 1, nënpika 1.1, shkronjat “a”dhe “b” , nënpikës 1.3, shkronja “a”, nenit 54, shkronja “k”, nenit 55, pikat 2 dhe 6, të ligjit nr.139/2015, “Për vetëqeverisjen vendore”, të ndryshuar, nenit 35, të ligjit nr. 8788, datë 07.05.2001, “Për organizatat jofitimprurëse”, të ndryshuar, nenit 11, pika 5 dhe nenit 15, pika 1, shkronja “b”, të ligjit nr. 17/2019, “Për rininë”, Memorandumit të Mirëkuptimit nr. 31206 prot., datë 17.09.2020 lidhur ndërmjet Kongresit Rinor Kombëtar dhe Bashkisë Tiranë, Marrëveshjes së Bashkëpunimit nr. 14255 prot., datë 06.04.2021 lidhur ndërmjet European Youth Forum AISBL dhe Bashkisë Tiranë, shkresës nr. 35702 prot., datë 17.09.2021 të Kongresit Kombëtar të Rinisë, Memos nr. 39259 prot., datë 08.10.2021, me propozimin e kryetarit të Bashkisë, Këshilli Bashkiak, 

V E N D O S I:
1. Miratimin e draftmarrëveshjes së bashkëpunimit midis Bashkisë Tiranë dhe Kongresit Kombëtar Rinor “Për financimin dhe zbatimin e programit “Tirana European Youth Capital 2022”” dhe manualit për menaxhimin e tij, të cilat duhet të përmbajnë të paktën parashikimet, sipas teksteve që i bashkëlidhen dhe janë pjesë përbërëse të këtij vendimi dhe kanë për qëllim financimin dhe zbatimin e programit “Tirana European Youth Capital 2022”.
2. Efektet financiare që rrjedhin nga zbatimi i këtij vendimi do të përballohen nga fondi i përcaktuar për projektin “Tirana European Youth Capital 2022”, nga të ardhurat e Bashkisë së Tiranës, në artikullin 604, në Programin Sport dhe Argëtim/Rinore dhe Sportive.
3. Në zbatim të pikës 2, për vitin 2021, buxheti i planifikuar do të jetë sipas tabelës, Nr.1 bashkëlidhur pjesë përbërëse e këtij vendimi, duke reflektuar rishpërndarjen e fondeve në Programin e Sport Argëtim dhe Mbrojtja nga Zjarri dhe Mbrojtja Civile (Emergjenca Civile).
4. Ngarkohet kryetari i Bashkisë ose personi i autorizuar prej tij, për nënshkrimin e kësaj marrëveshjeje, si dhe çdo akti tjetër të nevojshëm, në funksion të zbatimit të parashikimeve të pikës 1, të këtij vendimi.
5. Ngarkohen kryetari i Bashkisë, Drejtoria e Përgjithshme e Menaxhimit Financiar,  Drejtoria e Përgjithshme Juridike e Aseteve dhe Licencimit, Drejtoria e Përgjithshme e Promovimit të Qytetit, Drejtoria e Përgjithshme e Integrimit, Planifikimit Strategjik dhe Zhvillimit Ekonomik dhe Agjencia e Rinisë për zbatimin e këtij vendimi.
Ky vendim hyn në fuqi sipas parashikimeve të pikës 6 të nenit 55 të ligjit nr. 139/2015 “Për vetëqeverisjen vendore”, të ndryshuar.

